
এহি বুলি দুইজন যাইবাক খোজন্ত।

বেলি গৈল দেখি সিটো দিন ৰহিলন্ত॥

আউৰ দিন প্ৰভাতে দশ গুৱা লৈলা!

শঙ্কব দেবৰ ঠাই দুয়োজনে গৈলা॥২৬॥







⸻০⸻








অষ্টাদশ অধ্যায়







—শঙ্কৰ মাধব সম্মিলন—




আগছালি খনে বসি শঙ্কৰ আছন্ত।

প্ৰথমতে দুয়ো নমস্কাৰ কৰিলন্ত॥

একপাশ হুয়া দুয়োজন বসিলন্ত।

ৰামদাসে কথা শঙ্কৰত কহিলন্ত॥১॥

এহে পাঠা দুই কিনিবাক বুলিলন্ত।

নিকিনিলোঁ পাঠা মই কন্দল কৰন্ত।

তোমাঠেৰ বাক্য মই কহিলোহোঁ আন্ত।

কহিত শুনিলি আক বুলি নমানন্ত॥২॥

যৈত আক শুনিলোঁ দেখাওঁ আসা যাওঁ॥

আনিলোঁ তোমাৰ পাশে আপুনি বুজায়ো॥

হেন কথা শুনিয়া শঙ্কৰে হাসিলন্ত।

কোনঠেৰ এওঁ বুলি কথা পুছিলন্ত॥৩॥

দীঘল-পুৰীয়া গিৰি যাহাক বোলয়।

